
LÖG 

um vátryggingarstarfsemi. 

Forseti ÍSLANDS 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

I KAFLI 

Gildissvið o. fl. 

1. gr. 
Lög þessi gilda um hvers konar vátryggingarstarfsemi, sem rekin er á viðskipta- 

grundvelli, nema annað sé sérstaklega tekið fram í lögum þessum. 

2. gr. 
Lögin gilda ekki um eftirlaunasjóði, lífeyrissjóði og sjúkrasjóði einstakra at- 

vinnustétta, starfshópa eða fyrirtækja. 
Þá gilda lögin ekki um Tryggingastofnun ríkisins, Atvinnuleysistryggingasjóð 

og hliðstæðar stofnanir, sem reknar eru samkvæmt sérstökum lögum, nema að því 
leyti, er þær kunna að hafa með höndum vátryggingarstarfsemi, sem rekin er á við- 
skiptalegum grundvelli. 

Lögin gilda um þau vátryggingarfélög, sem stofnuð eru og rekin samkvæmt sér- 
lögum, nema að því leyti, sem á annan hátt er fyrir mælt í sérlögunum. 

Rísi deilur um, hvort starfsemi falli undir ákvæði laga þessara, skal trygginga- 
málaráðherra skera úr. 

3. gr. 
Eftirtaldir aðiljar mega einir reka vátryggingarstarfsemi hér á landi: 

1. Innlend félög og stofnanir, sem starfa samkvæmt sérlögum. 
2. Innlend hlutafélög og gagnkvæm vátryggingarfélög, sem leyfi hafa fengið til 

slíkrar starfsemi, sbr. 33. gr. 

3. Erlend félög, sem fengið hafa leyfi til slíkrar starfsemi, sbr. 14. gr. 

4. gr. 
Vátryggingarfélag má ekki hafa á hendi aðra starfsemi en vátryggingar, vátrygg- 

ingarumboð og tjónauppgjör. Vátryggingarfélagi er þó heimilt að reka fasteignir, sem 
það á. 

Liftryggingar (frumtryggingar) má ekki reka með öðrum tegundum vátrygging- 
arstarfsemi. Þó má tryggingamálaráðherra heimila líftrygsingarfélagi að hafa með 
höndum sjúkra- og slysatryggingar. 

Vátryggingarfélag má ekki taka á sig ábyrgðir né skuldbindingar, sem ekki eru 
vátryggingar, nema Í sambandi við eðlilegan rekstur félags. 

5. gr. 
Vátrygsingarfélag má ekki hefja starfsemi fyrr en það hefur fengið leyfi til 

hennar, sbr. 14. og 33. gr., og verið skráð í vátryggingarfélagaskrá og í hlutafélagaskrá 
eða aðra opinbera félagaskrá.

II. KAFLI 

Vátryggingarfélög. 

Hlutafélög. 

6. gr. 
Stofnendur hlutafélags, sem ætlað er að reka vátryggingarstarfsemi, skulu hið 

fæsta vera fimm, íslenzkir ríkisborgarar búsettir á Íslandi, ríkissjóður, bæjar- eða 
sveitarfélög, stofnanir, sem þessir aðiljar bera ótakmarkaða ábyrgð á, hlutafélög, 
samvinnufélög eða samvinnufélagasambönd, skráð á Íslandi. 

Innborgað hlutafé skal nema minnst kr. 20 000 000.00. Þó skal hlutafé líftrygg- 
ingarhlutafélaga vera minnst kr. 10 000 000.00. 

Stjórn slíks hlutafélags skulu skipa 3 menn hið fæsta. Reki félagið ekki einvörð- 
ungu endurtryggingarstarfsemi, skal a. m. k. einn valinn með það fyrir augum að gæta 
hagsmuna vátryggingartaka og hinna tryggðu. Í samþykktum félagsins skal skýrt 
fram tekið, hvernig sá stjórnarmaður skuli valinn. 

Að minnsta kosti einn endurskoðandi, löggiltur, skal kjörinn eða ráðinn til að 

endurskoða reikninga félagsins. Ekki má hann vera í stjórn þess né fastur starfs- 
maður þess að öðru leyti. 

7. gr. 
Hlutafélag, sem hefur vátryggingar að starfsemi, má aldrei eiga meira en 10% 

af eigin hlutafé. Atkvæðisréttur fylgir ekki hlutabréfum, sem vátryggingarhlutafélag 
á sjálft. 

8. gr. 
Vátryggingarhlutafélag má aldrei greiða arð til hluthafa, nema hagnaður hafi 

orðið á rekstri félagsins, sem meiru fé nemi en arðgreiðslum, eða nægilegt fé sé fyrir 
hendi í arðjöfnunarsjóði, enda hafi þess verið gætt að leggja til hliðar hæfilegt fé 
fyrir áföllnum ógreiddum tjónum, í áhættusjóð, í iðgjaldavarasjóð, svo og eignir 
fyrndar á venjulegan hátt. 

9. gr. 
Um vátryggingarhlutafélög gilda að öðru leyti ákvæði laga um hlutafélög, nema 

annað leiði af ákvæðum laga þessara og reglugerða settra samkvæmt þeim. 

Gagnkvæm vátryggingarfélög. 

10. gt. 

Stofnendur gagnkvæms vátryggingarfélags skulu hið fæsta vera fimm, Íslenzkir 
ríkisborgarar með búsetu á Íslandi, ríkissjóður, bæjar- og sveitarfélög, stofnanir, sem 
þessir aðiljar bera ótakmarkaða ábyrgð á, hlutafélög, samvinnufélög og samvinnu- 
félagasambönd, sem skráð eru á Íslandi. 

Stofnendur gagnkvæms vátryggingarfélags skulu leggja fram stofnfé, sem nema 
skal hið minnsta kr. 10 000 000.00. Þó skal stofnfé gagnkvæms líftryggingarfélags 
vera minnst kr. 5000 000.00. Fé þetta má ekki endurgreiða nema að fengnu leyfi 
tryggingamálaráðherra. 

Heimilt er tryggingamálaráðherra, að fengnum meðmælum tryggingaeftirlits, að 
leyfa, að stofnfé sé minna en um ræðir í 2. mgr. 

Stjórn gagnkvæms vátryggingarfélags skulu skipa 3 menn hið fæsta. Í samþykkt- 
um slíks félags skal skýrt fram tekið, hvernig háttað skuli aðild vátryggingartaka 
að stjórn þess og hvernig kjöri stjórnar skuli hagað. 

Að minnsta kosti einn endurskoðandi, löggiltur, skal ráðinn eða kjörinn til að 
endurskoða reikninga félagsins. Ekki má hann vera í stjórn þess né fastur starfs- 
maður þess að öðru leyti.

11. gr. 

Hver sá, sem tryggir hjá gagnkvæmu vátryggingarfélagi, er sameigandi þess. 

Um ábyrgð vátryggingartaka á skuldbindingum félagsins skulu settar reglur í sam- 

þykktum þess. Ábyrgð hvers vátryggingartaka má eigi nema lægri fjárhæð en 

kr. 500.00. Þó er heimilt að undanþiggja endurtryggingartaka slíkri ábyrgð, enda 

nemi endurtryggingariðgjöld, sem undanþegin eru, eigi meiru en 20% af heildar- 

iðgjaldatekjum félagsins. 
Ábyrgð vátryggingartaka skal miða við almanaksár og fellur niður miðað við 

hver áramót, ef eigi er krafa gerð á hendur vátryggingartaka innan tveggja ára frá 

lokum þess almanaksárs, er vátrygging féll úr gildi. 

Einungis þrotabú, skilanefnd eða skilastjórn gagnkvæms vátryggingarfélags geta 

krafið vátryggingartaka um greiðslu samkvæmt ábyrgðarskuldbindingum þeirra, en 

ekki einstakir kröfuhafar félagsins. Þó er tryggingamálaráðherra heimilt að leyfa 

stjórn gagnkvæms vátryggingarfélags að krefja vátryggingartaka um slíka greiðslu, 

enda sé slíks þörf, til þess að félagið geti staðið við skuldbindingar sínar. Slíkt leyfi 

má þó einungis veita til eins árs í einu. 
Ákvæði laga um einstök vátryggingarfélög varðandi ábyrgð félagsmanna og 

vátryggingartaka halda gildi sínu þrátt fyrir ákvæði þessara laga. 

hverju vátryggingarskírteini, sem gagnkvæmt vátryggingarfélag gefur út, 

skal koma skýrt fram, hvernig ábyrgð vátryggingartaka er háttað. Ákvæði þetta 

gildir einnig um þau vátryggingarfélög, sem starfa samkvæmt sérlögum. 

12. gr. 

Heimilt er að greiða stofnendum arð af stofnfé gagnkvæms vátryggingarfélags. 

Arður þessi má þó eigi vera hærri á ári en 10% af innborguðu stofnfé. Aldrei má 

greiða slíkan arð, nema hagnaður hafi orðið á rekstri félagsins meiri en arðgreiðslu 

nemur, enda hafi þess verið gætt að leggja til hliðar hæfilegt fé fyrir áföllnum 

ógreiddum tjónum, í áhættusjóð, í iðgjaldavarasjóð, svo og eignir fyrndar á venju- 

legan hátt. a 
. 13. gr. 
Í samþykktum gagnkvæms vátryggingarfélags skal skýrt fram tekið, hvernig 

félagsslitum skuli háttað, sérstaklega hversu fara skuli um hreina eign félagsins við 

félagsslit. 

Erlend vátryggingarfélög. 

14. gr. 

Erlend vátryggingarfélög seta fengið leyfi tryggingamálaráðherra til starfsemi 

hér á landi. 
Slíkt leyfi má því aðeins veita, að félagið hafi heimild til að reka vátryggingar- 

starfsemi í heimalandi sínu og hafi starfað þar á því tryggingasviði í a. m. k. 5 ár. 

15. gr. 

Erlent vátryggingarfélag, sem hér hyggst starfa, skal sanna, að eignir þess hér 

á landi nemi eigi minna fé en kr. 10 000 000.00. Félagið skal árlega sanna, að eignir 

þess hér á landi nemi framangreindri upphæð. 

16. gr. 

Erlent vátryggingarfélag, sem hér rekur vátryggingarstarfsemi, skal skráð hér 

á landi, hafa hér fasta atvinnustöð og aðalumboðsaðilja, sem hefur heimild til að 

skuldbinda félagið vegna starfsemi þess hér á landi. Aðalumboðsmaður skal vera 

A8

einn hér á landi. Íslenzku vátryggingarfélagi er heimilt að hafa á hendi aðalum- 
boð fyrir erlent vátryggingarfélag. 

Félagið skal hafa varnarþing hér á landi, að því er varðar starfsemi þess hér, 
og má lögsækja það fyrir dómstólum á Íslandi til fullnustu á kröfum, sem stofnazt 
hafa vegna starfsemi þess hér. 

Í reglugerð skal ráðherra ákveða, hvaða skýrslum og gögnum slíkt félag skuli 
árlega skila tryggingaeftirlitinu um starfsemi sína hérlendis. 

Almenn ákvæði. 

17. gr. 
Ársreikningar vátryggingarfélags skulu gerðir í því formi, sem tryggingamála- 

ráðherra ákveður. 
Ársreikningar skulu endurskoðaðir af að minnsta kosti einum löggiltum endur- 

skoðanda. Vottorð löggilts endurskoðanda eða skýrsla skal fylgja reikningunum og 
skýrsla um starfsemi og rekstur félagsins á árinu. 

Ársreikninga skal birta í Lögbirtingablaði. 
Í reglugerð skal tryggingamálaráðherra setja nánari ákvæði um endurskoðun 

hjá vátryggingarfélögum. 

18. gr. 
Erlend vátryggingarfélög, sem hér starfa, skulu gera reikninga og skýrslur um 

starfsemi sína hér á landi eftir þeim reglum, sem greinir í 17. gr. 

19. gr. 
Vátryggingarfélag skal leggja hluta af hagnaði sínum ár hvert í áhættusjóð. 

Framlag í áhættusjóð ár hvert skal að lágmarki nema 10%, en að hámarki 25% af 
hreinum hagnaði ársins. Verði áhættusjóður hærri en nemur 25% af iðgjaldstekjum 
einhvers árs, mega framlög lækka eða falla niður það ár. 

Áhættusjóði má einungis verja til að mæta tapi vegna óvenjulegra tjónagreiðslna 
eitthvert ár. Áhættusjóð má þó einungis skerða að fengnu leyfi tryggingamálaráð- 
herra, eftir meðmælum tryggingaeftirlits. 

20. gr. 
Óski vátryggingarfélag eftir að flytja tryggingarstofn sinn að nokkru eða öllu 

leyti til annars félags, skulu bæði félögin senda tryggingamálaráðherra umsókn um 
færsluna ásamt þeim gögnum, sem ráðherra óskar. 

Tryggingaeftirlitið skal kanna umsóknina með hliðsjón af hag beggja félaganna og 
hvort ástæða sé til að ætla, að færslan geti á nokkurn hátt skaðað vátryggingartaka 
og vátryggða hjá félögunum. 

Tryggingaeftirlitið skal auglýsa í Lögbirtingablaðinu eftir athugasemdum vá- 
tryggingartaka og vátryggðra vegna yfirfærslubeiðninnar. 

Mæli tryggingaeftirlitið með umsókninni, veitir ráðherra leyfi til færslunnar. 

21. gr. 
Óski tvö eða fleiri vátryggingarfélög eftir því að sameinast og mynda eitt vá- 

fryggingarfélag, sem taki við öllum skuldbindingum félaganna gagnvart vátryggins- 
artökum þeirra, skulu þau senda um það umsókn til tryggingamálaráðherra ásamt 
þeim gögnum, sem ráðherra óskar. 

Trygsingaeftirlitið skal kanna umsóknina og gæta þess, hvort hið nýja félag 
fullnægir skilyrðum laga þessara og hvort samruninn geti á nokkurn hátt skaðað 
hagsmuni vátryggingartaka og vátryggðra. Mæli tryggingaeftirlitið með umsókninni,

veitir tryggingamálaráðherra hinu nýja félagi starfsleyfi og heimild til yfirfærslu 
tryggingasiofnanna, enda sé gætt reglna 2. og 3. mgr. 20. gr. 

22. gr. 
Enginn má í atvinnuskyni stuðla að því, að aðiljar hér á landi, íslenzk skip eða 

eignir á Íslandi séu vátryggð annars staðar en hjá Íslenzkum vátryggingarfélögum 
eða erlendum vátryggingarfélögum, sem hér hafa leyfi til að reka vátryggingarstarf- 

semi. 

Um liftryggingarfélög. 

23. gr. 
Vátryggingarfélag, sem hyggst reka liftryggingarstarfsemi, skal auk gagna þeirra, 

sem um ræðir í 33. gr., senda tryggingaeftirlitinu þessi gögn: 

1. Almenna tryggingaskilmála, er félagið hyggst nota. 
2. Skýrslur um reiknigrundvöll iðgjalda og iðgjaldasjóðs, svo og reglur um ákvörð- 

un endurkaupsverðs og verð gjaldfrjálsra trygginga. 
3. Skýrslu um reikningsgrundvöll ágóðaúthlutunar (bónus) til tryggingartaka. 
4. Gögn um endurtryggingu og hámark eigin áhættu í hverri einstakri áhættu. 
5. Tilkynningar um, hver sé tryggingastærðfræðingur (aktúar) félagsins, sbr. 24. gr. 

24. gr. 
Liftryggingarfélag skal tryggja sér þjónustu tryggingastærðfræðings (aktúars), 

sem hefur á hendi nauðsynlega tryggingatæknilega reikninga og athuganir fyrir 

félagið. 
Sá einn má taka að sér slíkt starf fyrir líftrygsingarfélag, sem fengið hefur til 

þess sérstakt starfsleyfi tryggingamálaráðherra. 

20. gr. 
Tryggingastærðfræðingur liftryggingarfélags ber ábyrgð á því, að félag það, er 

hann veitir þjónustu sína, fari eftir tilkynntum reiknigrundvelli iðgjalda, iðgjalda- 
sjóðs og ágóðaúthlutunar og fylgi tilkynntum reglum um ákvörðun endurkaupsverðs 
og fjárhæða gjaldfrjálsra trygginga. Hann skal fylgjast með starfsemi félagsins að 
þessu leyti og getur krafizt allra gagna og upplýsinga af félaginu til að geta innt starf 

sitt af hendi. 
Komist tryggingastærðfræðingur að því í starfi sínu, að félagið fari ekki eftir 

settum reglum varðandi framangreind atriði, skal hann tilkynna það tryggingaeftir- 

Hiti án óeðlilegrar tafar. 

26. gr. 
Eigi er liftryggingarfélagi heimilt að breyta reiknigrundvelli iðgjaldasjóðs nema 

með leyfi tryggingamálaráðherra að fengnum meðmælum tryggingaeftirlitsins. 
Hafi breyting í för með sér lækkun iðgjaldasjóðs, skal leggja þann hluta sjóðs- 

ins, sem fram yfir er, í ágóðasjóð. 
Hafi breyting í för með sér hækkun iðsjaldasjóðs fyrir eldri líftryggingar, skal 

félagið færa af óbundnum höfuðstól í iðgjaldasjóð það fé, er hækkuninni nemur. 
Tryggingamálaráðherra getur þó, að fengnum meðmælum tryggingaeftirlits, veitt 
félaginu leyfi til að fresta fjárfærslu í sjóðinn, þannig að um ákveðið árabil verði 
færð í sjóðinn tiltekin fjárhæð á ári hverju, unz jöfnuði er náð. Skal þetta gert sam- 
kvæmt fyrirframgerðri áætlun, og ekki má frestur þessi vera lengri en 10 ár.

27. gr. 
Í ársreikningum liftryggingarfélags skal færa sérstaklega líftryggingasjóð. Lif- 

tryggingasjóður skiptist í tvennt: 

1. Bótasjóð, en þar skal færa allar gjaldfallnar en ógreiddar tryggingafjárhæðir og 
ágóðafjárhæðir. 

2. Iðgjaldasjóð, en hann nær til heildarverðmætis allra gildandi trygginga reiknað 
samkvæmt samþykktum reiknigrundvelli, sbr. 2. tl. 23. gr. 

28. gr. 
Liftryggingasjóður, sbr. 27. gr., skal ávaxtaður þannig: 

Í bönkum og sparisjóðum, sem fullnægja ákvæðum laga nr. 69/1941. 
Í ríkisskuldabréfum. 
Í skuldabréfum, tryggðum með ábyrgð ríkissjóðs. 
Í bankavaxtabréfum og veðdeildarbréfum útgefnum af þeim bönkum, sem eru 
eign ríkissjóðs. 

5. Í lánum, tryggðum með veði í líftryggingum hjá félaginu allt að endurkaups- 
verðmæti þeirra. 

6. Í veðskuldabréfum, tryggðum með veði í fasteignum allt að 60% af fasteigna- 
matsverði húseigna og mannvirkja, eignarlanda og lóða, svo og eign leigutaka í 
leigulóð, enda sé leigutími lóðar eigi skemmri en lánstími. 

7. Í fasteignum, sem líftryggingarfélagið á. Aldrei má þó eign að þessu leyti teljast 
liftryggingasjóði frekar en um ræðir í 6. tl. 

sm

Liftryggingarfélagi er þrátt fyrir ákvæði 1. mgr. heimilt að ávaxta fé liftrygg- 
ingasjóðs á annan hátt, að fengnu samþykki tryggingamálaráðherra hverju sinni, þó 
ekki í hlutabréfum. 

Eigi má selja né veðsetja eignir liftryggingasjóðs nema með leyfi trygginga- 
málaráðherra. 

Erlend líftrygsingarfélög, sem fengið hafa leyfi til starfsemi hér á landi, skulu 
ávaxta liftryggingasjóð á Íslandi í samræmi við reglur þessarar greinar. 

29. gr. 
Verðbréf líftryggingasjóðs skulu árituð um, að þau séu eign líftryggingasjóðs 

félagsins og þau megi ekki veðsetja né selja, nema að fengnu samþykki trygginga- 
málaráðherra. 

Óheimilt er að gera aðför í verðbréfum, sem eru eign liftryggingasjóðs, nema til 
tryggingar eða fullnustu liftryggingakröfum. 

Á vaxti líftryggingarfélag fé í eigin fasteign, sbr. 7. tl. 1. mgr. 28. gr., skal þing- 
lýsa á eignina yfirlýsingu um rétt líftryggingasjóðs og að eigi megi veðsetja hana, svo 
að réttur liftryggingasjóðs skerðist, og eigi selja hana nema með leyfi tryggingamála- 
ráðherra. 

30. gr. 
Ef skipuð er skilastjórn í liftryggingarfélagi samkvæmt 43. gr., skal hún þegar 

í stað taka í sínar vörzlur eignir liftryggingasjóðs. 
Verði ákveðið að beiðast gjaldþrotaskipta á búi liftryggingarfélagsins, skal ekki 

telja eignir liftryggingasjóðs með eignum þrotabúsins og heldur eigi skuldbindingar 
hans með skuldum þess. 

Skilastjórn skal hafa á hendi rekstur líftryggingastofnsins og láta endurreikna 
skuldbindingar líftryggingasjóðs.

3l. gr. 
Innan sex mánaða frá því, að skilastjórn hefur tekið við rekstri líftryggingasjóðs 

samkvæmt 30. gr., skal tryggingaeftirlitið leita til annarra íslenzkra liftryggingar- 
félaga um yfirtöku liftryggingastofns og liftryggingasjóðs. Tryggingaeftirlitið skal 
meta framkomin tilboð og velja það, er hún telur hagkvæmast fyrir vátryggða. Síðan 
skal skilastjórn auglýsa í Lögbirtingablaðinu eftir athugasemdum frá vátryggingar- 

tökum og vátryggðum. 
Að fengnum athugasemdum getur tryggingamálaráðherra framselt liftrygging- 

arfélagi því, er tryggingaeftirlitið valdi, líftryggingastofninn og eignir liftrygginga- 
sjóðs, enda tekur þá viðtakandi við öllum skuldbindingum hins gjaldþrota félags, 
að því er liftryggingar varðar. 

Þeir vátryggingartakar eða vátryggðir, sem athugasemdir hafa gert og eigi vilja 
samþykkja yfirfærsluna, eiga þó rétt á því að fá endurgreitt verðmæti liftrygginga 
sinna, að svo miklu leyti sem hlutfallsleg eign í liftryggingasjóðnum hrekkur til. 

Berist ekki tilboð í liftryggingastofn eða ekki koma fram þau tilboð, er trygg- 
ingaeftirlitið vill mæla með, skal líftryggingasjóðurinn greiddur vátryggðum í réttu 
hlutfalli við verðmæti líftrygginga þeirra Í sjóðnum. 

TIl. KAFLI 

Um skráningu og tilkynningarskyldu vátryggingarfélaga. 

32. gr. 
Tryggingamálaráðherra skal halda skrá um öll þau félög og stofnanir, sem 

heimild hafa til að selja vátryggingar hér á landi. 

33. gr. 
Hvert það félag eða stofnun, sem hyggst reka vátryggingarstarfsemi, skal senda 

tryggingaeftirlitinu gögn í því formi, sem eftirlitið ákveður, um væntanlega starf- 
semi, samþykktir sínar, stofnfundargerð og svo tilkynningu um, hverjir séu í stjórn 
félagsins og hverjir hafi heimild til að skuldbinda það, og vottorð löggilts endur- 
skoðanda um innborgað hlutafé eða stofnfé. Tryggingaeftirlitið kannar síðan, hvort 
félagið fullnægi skilyrðum laga þessara, reglugerða settra samkvæmt þeim og sé 
að öðru leyti hæft til að reka vátryggingarstarfsemi. 

Ráðherra veitir félagi starfsleyfi, og að því fengnu má skrá félagið í hlutafélaga- 
skrá eða aðra opinbera félagaskrá. 

Telji tryggingaeftirlitið ekki, að þörf sé fyrir þá starfsemi, sem félagið hyggst 
reka, né að starfsemi þess sé til eflingar heilbrigðri þróun vátryggingarstarfsemi í 
landinu eða til hagsbóta fyrir vátryggingartaka og vátryggða, getur tryggingamála- 
ráðherra neitað að skrá félagið í vátryggingarfélagaskrá og veita því starfsleyfi. 

Aldrei má félag hefja starfsemi fyrr en það hefur verið skráð í bæði vátrygg- 
ingarfélagaskrá og hlutafélagaskrá eða aðra opinbera félagaskrá. 

Hvert það félag eða stofnun, sem leyfi hefur til að reka vátryggingarstarfsemi 
og hyggst taka upp nýja grein vátrygginga eða hyggst breyta starfsemi sinni í veru- 
legum atriðum, skal sækja um leyfi fyrir hinni nýju starfsemi og senda trygginga- 
eftirlitinu þau gögn, sem nauðsynleg eru, til þess að tryggingaeftirlitið geti metið 
umsóknina. 

34. gr. 
Allar breytingar á samþykktum, hlutafé, stofnfé, stjórn, endurskoðendum og 

þeim, er skuldbinda mega vátryggingarfélag, skal strax tilkynna til vátryggingar- 
félagaskrár, og má eigi skrá þær í hlutafélagaskrá eða aðra opinbera félagaskrá fyrr 
en slíkt hefur verið gert.

3ð. Er. 
Missi félag rétt til að reka vátryggingarstarfsemi hér á landi, verði gjaldþrota 

s 
eða því slitið, skal þegar í stað má nafn þess úr vátryggingarfélagaskrá. 

36. gr. 
Birta skal árlega í Lögbirtingablaðinu skrá um félög þau, sem heimild hafa til 

að reka vátryggingarstarfsemi. 

IV. KAFLI 

Eftirlit með vátryggingarfélögum. 

37. gr. 
Setja skal á stofn tryggingaeftirlit, sem hefur eftirlit með starfsemi vátryggingar- 

félaga og rekstri þeirra samkvæmt ákvæðum laga þessara og reglugerða settra sam- 

kvæmt þeim. 
Ráðherra setur í reglugerð nánari ákvæði um verksvið og skyldur trygginga- 

eftirlitsins. 

38. gr. 
Tryggingamálaráðherra skipar tryggingaeftirlitið til fjögurra ára í senn. Trygg- 

ingaeftirlitið skal skipað þrem mönnum og sé einn embættisgengur lögfræðingur og 
annar tryggingastærðfræðingur. Einn skal skipaður formaður. 

Meðlimir eða starfsmenn tryggingaeftirlitsins mega ekki vera stjórnarmenn, 
starfsmenn, endurskoðendur eða tryggingastærðfræðingar vátrygsingarfélags. 

39. gr. 
Tryggingaeftirlitið skal láta fara fram reglulega endurskoðun á reikningum 

vátryggingarfélaga og staðfesta þá. Í reglugerð skal tekið fram, í hverju slík endur- 
skoðun skuli fólgin. 

Vátrygginsarfélösg, stofnanir þær, sem um ræðir í 2. mgr. 2. gr., að því er varðar 
þann hluta starfsemi þeirra, sem rekinn er á viðskiptalegum grundvelli, svo og vá- 
tryggingarfélög þau, er um ræðir í 3. mgr. 2. gr., skulu senda tryggingaeftirliti árs- 
reikninga sína innan mánaðar frá því, að þeir voru samþykktir á félagsfundi, þó 
eigi síðar en 6 mánuðum eftir lok reikningsárs. Reikningar skulu undirritaðir af 

stjórn félags, og þeim skal fylgja skýrsla endurskoðanda og endurrit úr fundar- 
gerðarbók félags um samþykktir þeirra, svo og skýrsla um starf og rekstur, sbr. 17. gr. 

Ársreikningunum skal fylgja nákvæm skýrsla um fasteignir félagsins, bifreiðar, 
skip og verðbréfaeign. Enn fremur skrá um inneignir hjá viðskiptamönnum eða 
umboðsmönnum og skal nafngreina þá aðilja, er skulda yfir kr. 100 000.00. Þá skal 
fylgja skrá um skuldheimtumenn, aðra en þá, sem eiga vátrygsingarkröfur á félagið. 
og skulu skuldheimtnmenn, sem eiga inni yfir kr. 100 000.00, nafngreindir. Að lokum 
skal fylgja skýrsla um, á hvern hátt áfallnar en ógreiddar vátryggingarkröfur séu 
áætlaðar og hvernig iðsjaldsyfirfærslur til næsta árs eru ákveðnar. 

Ársreikningum líftrvggingarfélass skal einnig fylgja skýrsla tryggingastærð- 
fræðinss um uppgjör lftryggingasjóðs og skýrsla endurskoðanda um ávöxtun líf- 
tryggingasjóðs. 

40. gr. 
Aðiljar þeir, sem um ræðir í 3. gr. og reka vátrygginsarstarfsemi við gildistöku 

laga þessara, skulu þegar í stað senda trygsinsaeftirlitinu endurrit allra þeirra trygg- 
ingaskilmáta, er þeir nota. Sama gildir um bau félög, sem fá leyfi til vátrvggingarstarf- 
semi eftir gildistöku lasa þessara. 

Breyti þessir aðiljar eða aðrir þeir, er fengið hafa leyfi til að reka vátrvgging-

arstarfsemi, vátryggingarskilmálum sínum, eða láti semja nýja skilmála, skulu þeir 
senda tryggingaeftirlitinu endurrit breytinganna eða hina nýju skilmála. 

Tryggingaeftirlitið skal kanna almenna skilmála vátrvggingarfélaga og gæta þess, 
að þeir séu í samræmi við lög og góða viðskiptaháttu í vátryggingarviðskiptum. 
Reynist svo ekki vera, skal nema brott það, sem tryggingaeftirlitið telur sig ekki geta 
samþykkt. 

Það, sem hér segir um tryggingaskilmála, gildir einnig um iðgjöld og iðgjalda- 
grundvöl eftir nánari fyrirmælum tryggingaeftirlitsins. Tryggingaeftirlitinu ber að 
athuga, hvort iðgjöld vátrygginga séu í samræmi við þá áhættu, sem vátryggingar- 
félagið tekur á sig, og í samræmi við eðlilegan kostnað við rekstur félagsins. 

Vátryggingarfélag, sem starfar hér á landi, skal sjá um, að starfsemi sölumanna 
félagsins sé í anda góðra viðskiptahátta í vátryggingum og að öflun vátrygginga fari 
fram með hag vátryggingartaka og vátrvggðra fyrir augum. Félagið skal sérstaklega 
sjá um, að réttar upplýsingar séu gefnar um þær vátryggingar, sem á boðstólum eru 
hjá félaginu. Tryggingamálaráðherra hefur heimild til að fela tryggingaeftirlitinu 
könnun á þessum þætti starfseminnar og að setja sérstaka reglugerð um það efni. 

41. gr. 
Trygginsaeftirlitið skal kanna gjaldhæfi og greiðsluhæfi vátrygginsarfélags. Við 

mat á þessu skal litið til áhættu þeirrar, sem vátryggingarstarfsemi hefur í för með 
sér. Í reglugerð skal nánar kveðið á um, með hvaða hætti slík könnun fari fram. 

42. gr. 
Tryggingaeftirlitið getur krafið þá, er vátryggingarstarfsemi reka, um hvers kon- 

ar gögn og upplýsingar, sem því þykir þurfa. Þá getur það rannsakað eða látið 
rannsaka alla starfsemi þessara aðilja og á rétt á að fá óhindraðan og tafarlausan 
aðgang að bókhaldi og skjölum þeirra. 

43. gr. 
Sinni vátryggingarfélag ekki tilmælum tryggingaeftirlits um breytingar á skil- 

málum eða iðgjöldum, sbr. 40 gr., sé ekki gjaldhæft eða greiðsluhæft að mati 
tryggingaeftirlitsins, sbr. 41. gr., eða brjóti lög eða reglugerðir um vátryggingar- 
starfsemi, skal tryggingaeftirlit þegar í stað tilkynna tryggingamálaráðherra um 
málið og sera tillögur um, hvað gera skuli. Ráðherra skal þegar setja félaginu frest 
til að bæta úr því, sem úrskeiðis hefur farið, og má sá frestur aldrei vera lengri en 
sex mánuðir. 

Hafi félagið ekki gert nauðsynlegar úrbætur innan tilskilins frests, getur ráð- 
herra afturkallað starfsleyfi félagsins. Afturkalli ráðherra starfsleyfi, skal hann 
skipa þriggja manna skilastjórn í félagið. Skilastjórn tekur við öllum heimildum 
félagsstjórnar, og jafnframt falla niður heimildir hennar. 

Skilastjórn skal þegar kalla saman félagsfund og kynna félagsmönnum, hvernig 
komið er. 

Skilastjórn skal taka ákvörðun um, hvort óska skuli gjaldþrotaskipta á félaginu 
eða hvort það skuli rekið áfram um skeið og viðskiptum lokið án gjaldbrotaskipta. 
Skal við mat á því, hvað sera skuli, aðallega litið til hagsmuna vátryggðra. 

Ef um er að ræða vátryggingarfélas eða lftrveginsarfélas, sem starfar sam- 
kvæmt sérlögum, skal ráðherra, áður en hann sviptir félagið starfsleyfi, skipa rann- 
sóknarnefnd til að kanna hag og rekstur félagsins og gera tillögur um, hvað gera 
skuli.

44. gr. 
Laun skilastjórnar og kostnaður hennar skal greiðast af eignum hlutaðeigandi 

vátryggingarfélags sem krafa utan skuldaraðar og af eignum líftryggingasjóðs, ef 
um það tilvik er að ræða, sbr. 30. gr. 

45. gr. 
Tryggingaeftirliti og starfsmönnum þess er bannað, að viðlagðri ábyrgð eftir 

ákvæðum almennra hegningarlaga um opinbera starfsmenn, að skýra óviðkomandi 
aðiljum frá því, er þeir komast að í starfi sínu og leynt á að fara um viðskipti og 
rekstur vátryggingarfélags. Þagnarskylda þessi og ábyrgð hennar helzt, þótt starfs- 

menn þessir hafi látið af störfum. 
Tryggingaeftirlitið skal árlega láta birta opinberlega skýrslu um starfsemi sína 

og tölfræðilegt yfirlit yfir afkomu hinna ýmsu vátryggingagreina. 

46. gr. 
Fyrir 1. desember ár hvert skal tryggingaeftirlitið gera rökstudda áætlun um 

kostnað af starfsemi sinni næsta ár. Kostnaðinum skal jafna á vátryggingarfélög þau, 
sem um ræðir í lögum Þessum, í hlutfalli við iðgjöld þeirra næstliðið reikningsár. Gera 
má vátryggingarfélögum að greiða allt að 2.5%, af frumtryggingariðgjöldum og 0.6% 
af fengnum endurtryggingariðgjöldum. Gjald þetta skulu vátryggingarfélög greiða 
ársfjórðungslega fyrirfram. Tryggingamálaráðherra skal setja nánari reglur um 
álagningu gjalds þessa og innheimtu. 

Nægi þessar tekjur eigi til greiðslu kostnaðar við starfsemi tryggingaeftirlitsins, 

skal greiða það, sem á skortir, úr ríkissjóði. 

V. KAFLI 

Um vátryggingarfélög, er starfa við gildistöku laga þessara. 

47. gr. 
Vátryggingarfélög þau, er eigi starfa samkvæmt sérlögum og hyggjast halda 

áfram starfsemi sinni eftir gildistöku laga þessara, skulu innan tveggja mánaða frá 
gildistöku þeirra senda tryggingamálaráðherra umsókn um starfsleyfi og skrán- 
ingu í vátryggingarfélagaskrá. Umsókn skulu fylgja samþykktir félagsins, vottorð úr 
hlutafélagaskrá eða annarri opinberri félagaskrá um það, hvert sé innborgað hluta- 
fé eða stofnfé, hverjir skipi stjórn félagsins og hverjir hafi heimild til að skuld- 

binda það með urdirskrift sinni. Þá skulu einnig fylgja síðustu 5 ársreikningar 
félagsins undirritaðir af stjórn þess með áritun og skýrslu löggilts endurskoðanda. 
Einnig skal senda gögn þau, er um ræðir í 23. gr., 33. gr. og 40. gr. 

Hafi vátryggingarfélag eigi sent umsókn þá, er um ræðir í 1. mgr., innan þess 
tíma, er þar greinir, falla þann dag niður heimildir þess til að taka á sig vátrygg- 
ingarskuldbindingar og selja vátryggingar. Um vátryggingar þær, er félagið hefur 
áður selt, fer samkvæmt ákvæðum 43. gr. 

48. gr. 
Vátryggingarfélög þau, er starfa samkvæmt sérlögum, skulu innan tveggja mán- 

aða frá gildistöku laga þessara senda trygsingamálaráðherra umsókn um starfsleyfi 
og skráningu í vátryggingarfélagaskrá. Umsókn skulu fylgja gögn um, hverjir skipi 
stjórn félagsins og hverjir hafi heimild til að skuldbinda félagið með undirskrift 
sinni. Þá skulu einnig fylgja síðustu 5 ársreikningar félagsins undirritaðir af stjórn 
og áritaðir af endurskoðendum, ásamt gögrum skv. 33. og 40. gr.

49. gr. 
Umsóknir þær og gögn, sem um ræðir í 47. og 48. gr., skal tryggingamálaráðherra 

þegar í stað senda tryggingaeftirliti til umsagnar. Tryggingaeftirlitið skal hafa 
kynnt sér umsóknir og skilað áliti sínu um þær til tryggingamálaráðherra eigi síðar 
en átta mánuðum eftir gildistöku laga þessara. 

50. gr. 
Vátryggingarfélög þau, er trygginsaeftirlit mælir með, skulu fá starfsleyfi þegar 

í stað og vera tekin á vátryggingarfélagaskrá. 

51. gr. 
Telji tryggingaeftirlitið, að í samþykktum vátryggingarfélags séu ákvæði, er brjóti 

í bága við ákvæði laga þessara eða reglugerða settra samkvæmt þeim, en mælir að 
öðru leyti með því, að félaginu sé veitt starfsleyfi, er tryggingamálaráðherra heimilt 
að veita félaginu starfsleyfi til bráðabirgða í allt að eitt ár til að koma málum þessum 
í lag. Sama gildir, telji tryggingaeftirlitið, að breyta verði vissum rekstrarlegum eða 
öðrum atriðum í starfsemi vátryggingarfélags eða sera þurfi sérstaka könnun á 
vissum þáttum starfseminnar, áður en ákvörðun um starfsleyfi verði tekin, og má 
starfsleyfi til bráðabirgða vera til allt að tveggja ára í slíkum tilvikum. 

52. gr. 
Nú kemur í ljós, að hlutafé vátryggingarfélags eða stofnfé sagnkvæms vátrygg- 

ingarfélags er lægra en gert er ráð fyrir í 6. og 10. gr., en tryggingaeftirlitið mælir samt 
með því, að félagið fái starfsleyfi, enda sýni fjárhagur félagsins og rekstur, að það 
sé gjaldhæft og greiðsluhæft, og er þá heimilt að veita félaginu starfsleyfi. Sé þessi 
leið eigi valin, er tryggingamálaráðherra rétt að veita félaginu bráðabirgðaleyfi og 
setja það skilyrði, að hlutafé eða stofnfé verði aukið að lögboðnu marki innan 
ákveðins tíma, sem má vera allt að þremur árum. 

53. gr. 
Telji tryggingaeftirlitið, að vátrygginsarfélag, er ekki starfar samkvæmt sérlög- 

um, sé ekki gjaldhæft, er tryggingsamálaráðherra heimilt að veita því sex mánaða frest 
til að rétta hag sinn. Fái félagið ekki þennan frest eða hafi ekki getað bætt hag sinn 
á þessum tíma, skal þegar í stað skipa félaginu skilastjórn, sbr. 43. gr. 

54. gr. 
Sæki vátrvggingarfélag, sem rekið hefur bæði skaðatryggingar og liftryggingar, 

um starfsleyfi, er heimilt að fensnum meðmælum tryggingaeftirlits að veita því 
tveggja ára frest til að breyta starfsemi sinni þannig, að samræmist ákvæðum laga 
Þessara. 

55. gr. 
Sæki vátryggingarfélag, sem starfar samkvæmt sérlögum, eigi um starfsleyfi 

eða teljist eigi gjaldhæft að mati trvggingaeftirlits, skal tryggingamálaráðherra þegar 
í stað skipa rannsóknarnefnd til að kanna hag félagsins og gera tillögur um ráð til 
úrbóta. 

56. gr. 
Tryggingamálaráðherra skal setja reglugerð um þan efni, sem í lögum þessum 

greinir. 

57. gr. 
Brot gegn lögum þessum og reglugerðum settum samkvæmt þeim varða fésekt- 

um eða varðhaldi, nema þyngri refsing ligsi við eftir öðrum lögum. 

A9

58. gr. 

Með lögum þessum eru úr gildi felld lög nr. 62 22. nóvember 1913, um ábyrgð- 

arfélög, lög nr. 20 9. október 1903, um viðauka við lög 8. nóvember 1895, um hag- 

fræðiskýrslur, 2. og 3. laga nr. 17 23. maí 1964, um ávöxtun fjár tryggingafélaga 

og 77. gr. umferðarlaga, nr. 40 23. apríl 1968. 

59. gr. 
Lög þessi öðlast gildi 1. janúar 1974. 

Ákvæði til bráðabirgða. 

Til undirbúnings framkvæmd laganna skipar tryggingamálaráðherra þrjá menn 

í nefnd, og skulu þeir fullnægja sömu skilyrðum og í 2. málsl. 38. gr. laganna greinir. 

Gjört í Reykjavík, 18. apríl 1973. 

Kristján Eldjárn. 

(L. S.)   
Lúðvík Jóse psson. 

Nr. 27. = 18. apríl 1973 

LÖG 

um breyting á lögum nr. 85 31. des. 1968, um eiturefni og hættuleg efni. 

Forsetr ÍstanDs 
gjörir kunnugt: Alþingi hefur fallizt á lög þessi og ég staðfest þau með sam- 

Þykki mínu: 

1. gr. 
1. grein laganna orðist svo: 
Eiturefni (sterkt eitur; eitur) eru samkvæmt lögum þessum efni þau, sem skráð 

eru á listum Í og II yfir eiturefni, svo og sérhver efnasamsetning og varningur, er 

hefur að geyma slík efni í því formi og magni, að venjuleg notkun þeirra felur í 
sér hættu á eitrunum í mönnum og dýrum samkvæmt mati ráðherra að fenginni 
umsögn eiturefnanefndar (sbr. 2. gr.) og landlæknis. 

Hættuleg efni eru samkvæmt lögum þessum efni þau, sem skráð eru á listum 

TII, IV A, IVB og V yfir hættuleg efni, svo og sérhver efnasamsetning og varningur, 

er hefur að geyma slík efni í því formi og magni, að venjuleg notkun þeirra felur 

í sér hættu fyrir heilsu manna og dýra samkvæmt mati ráðherra að fenginni um- 

sögn eiturefnanefndar (sbr. 2. gr.) og landlæknis. 

2. gr. 
2. grein 2. málsgr. laganna orðist svo: 

Eiturefnanefnd gerir tillögur um röðun efna á lista yfir eiturefni og hættuleg 

efni, sbr. 1. gr. Nefndin gerir einnig tillögur um gerð nýrra lista, ef þörf gerist. Ráð- 

herra staðfestir listana með reglugerð. Nefndin skal gera lista yfir eiturefni og 

hættuleg efni, sem viðurkennd eru til nota í landbúnaði og garðyrkju og til út- 

rýmingar meindýra, sbr. 14. gr. Eiturefnanefnd má kveðja til ráðuneytis um fram- 

kvæmd annarra laga, ef þörf gerist (sbr. einnig 15. gr. 1. málsgr.).


